
Хэвлэл мэдээллийн зөвлөл (ХМЗ) нь: 

• Хэвлэл мэдээллийн эрх чөлөөг дэмжих

• Нийгэмд сэтгүүлчид болон хэвлэл мэдээллийн 
байгууллагуудын хариуцлагыг бий болгох

• Хэвлэл мэдээллийн салбарт ёс зүй болон 
мэргэжлийн стандартыг хөгжүүлэх

• Сэтгүүлчдийн хараат бус байх эрхийг хамгаалах 
зорилгын дор үйл ажиллагаа явуулдаг сэтгүүлч, 
ажил олгогч, салбарын эвсэл холбоод, 
мэргэжлийн байгууллагуудын санаачилга, 
амжилттай хамтын ажиллагааны үр дүнд 2015 
оны эхээр байгуулагдсан хэвлэмэл, цахим, радио, 
телевизийн хараат бус, өөрийн зохицуулалтын 
байгууллага юм.

Хэвлэл мэдээллийн зөвлөл нь 2024 онд хэвлэл 
мэдээллийн байгууллага, редакцын мэргэжлийн 
ёс зүйн хэм хэмжээг сахиулах, иргэн, байгууллага 
аж ахуйн нэгжээс редакцын нийтлэл, нэвтрүүлэгт 
гаргасан өргөдөл гомдлыг барагдуулах үндсэн чиг 
үүргээ амжилттай хэрэгжүүллээ.  

2024 онд ХМЗ-д иргэн, аж ахуйн нэгж байгууллагаас 
нийт 36 өргөдөл гомдол ирүүлснийг Ёс зүйн хороод 
6 удаагийн хурлаар хэлэлцэн шийдвэрлээд байна. 
Хороодын шийдвэрийг www.mediacouncil.mn веб 
сайт болон фэйсбүүк хуудас, улирал тутмын цахим 
товхимол зэрэгт нийтэлсэн. Мөн gogo.mn, ikon.mn, 
polit.mn сайтуудаар тогтмол нийтэлж байна. 

“Авлигатай тэмцэх үндэсний хөтөлбөр”-ийн 
“Сэтгүүлчийн мэргэжлийн хариуцлагыг нэмэгдүүлж, 
Хэвлэл мэдээллийн зөвлөлийн үйл ажиллагааг 
бэхжүүлнэ” гэсэн зорилтыг ханган ажиллалаа. 
Ингэхдээ:

- Хэвлэл мэдээллийн зөвлөлийн гомдол 
хүлээн авч хянан шалгах, шийдвэрлэх ажиллагааны 
чанарын үзүүлэлтийг сайжруулах, 

- Сэтгүүл зүйн бүтээл, редакцын ёс зүйн 
хариуцлагыг дээшлүүлэхэд иргэний оролцоог 
нэмэгдүүлэх зорилгоор таниулан сурталчлах 

агуулгын хүрээнд ёс зүйн хороодын шийдвэр болон 
зөвлөлийн үйл ажиллагааны талаарх мэдээлэл 
сурталчилгааны ажлуудыг хийв.

ХМЗ-ийн Удирдах зөвлөл хэвлэл мэдээллийн эрх зүйн 
орчинг сайжруулах, хэвлэлийн эрх чөлөөг хамгаалах, 
хэвлэл мэдээллийн өөрийн зохицуулалтыг бэхжүүлэх, 
хэвлэл мэдээллийн өөрийн зохицуулалтын үйл 
ажиллагаанд чанарын удирдлагыг нэвтрүүлэх,  2025 
онд ХМЗ-ийн 10 жилийн ой тохиож буйтай холбогдуулан 
төлөвлөгөө гаргах, Ажлын албанд дэмжлэг үзүүлэх, 

МСНЭ болон Глоб интернэшнл төвтэй хамтран 
zarig.mn сайтын үйл ажиллагааг тасалдуулсантай 
холбогдох эрүүгийн хэргийг анхан шатны шүүхээр 
хэлэлцэж шийдвэрлэсэнтэй холбогдуулан байр сууриа 
илэрхийлэх, Ёс зүйн зарчмын шинэчлэлийг дэмжих 
зэрэг бодлогын шийдвэрүүдийг гаргаж ажиллалаа. 
Түүнчлэн салбарын томоохон арга хэмжээнүүдэд 
оролцов.

Хэвлэл мэдээллийн өөрийн зохицуулалт, ёс зүйн 
зарчим, мэдээллийг нягтлах зэрэг сэдвийн хүрээнд 
ХМЗ-ийн гишүүд, ажлын албанд 3 удаагийн сургалт 
хийж, хэвлэл мэдээллийн байгууллага/редакцуудтай 
хийдэг уулзалтыг үргэлжлүүлэн зохион байгууллаа.

Хэвлэл мэдээллийн ёс зүйн зарчмын шинэчлэлийн 
хүрээнд салбарын эвсэл холбоо, хэвлэл мэдээллийн 
байгууллага, их дээд сургууль, хүний эрхийн чиглэлээр 
үйл ажиллагаа явуулдаг төрийн бус байгууллагуудын 
30 төлөөлөлд албан бичиг илгээж, санал авлаа.

Сэтгүүл зүйн чанарын тухай хэвлэл мэдээллийн 
салбарынхан болон олон нийтэд зориулсан сургалт, 
хэлэлцүүлэг, дугуй ширээний ярилцлагуудыг тогтмол 
зохион байгуулав.   2024 онд ХМЗ-өөс 50 орчим 
сургалт, арга хэмжээ зохион байгуулж 1000 орчим 
сэтгүүлч, редактор, сурвалжлагч, иргэний нийгмийн 
төлөөлөлд хүрч ажиллажээ. 

Хэвлэл мэдээллийн зөвлөлийн үйл ажиллагааг олон 
нийтэд нээлттэй байлгах бодлогын хүрээнд 4 удаагийн 
цахим сэтгүүлийг Монгол, Англи хэлээр бэлтгэн 
улирал тус бүр 1000 гаруй хүнд тогтмол хүргэлээ. 
Мөн сэтгүүл зүйн чанарыг дэмжих бодлого, зорилгын  
хүрээнд “Бидний подкаст” цуврал подкастыг 
үргэлжлүүлэн бэлтгэв. Түүнчлэн өдөр тутмын үйл 
ажиллагааг вэб сайт, олон нийттэй харилцах цахим 
хуудсаараа дамжуулан түгээж байна. 

Салбарын эвсэл, холбоод, редакторууд болон дотоод, 
гадаадын түншлэгч байгууллагуудтай хамтын 
ажиллагаагаа өргөжүүлж ажиллав.

ХМЗ-ийн албан ёсны вэб сайтыг шинэчилж илүү 
ойлгомжтой, хэрэглэгчдэд таатай болгосон. 
Ингэснээр хэрэглэгчид Хэвлэл мэдээллийн 
зөвлөлийн тогтмол зохион байгуулдаг уулзалт, 
хэлэлцүүлэг, бусад үйл ажиллагаа, хэрэгжүүлж буй 
төсөл хөтөлбөрийн хүрээнд хийж буй ажлуудын 
мэдээллийг илүү цэгцтэйгээр хүлээн авах боломжтой 
болсон. Мөн сайтаар нэвтрэн гомдол гаргах цэсийг 
илүү хялбар болголоо.

ӨМНӨТГӨЛ

НЭГ. ӨРГӨДӨЛ, ГОМДОЛ ШИЙДВЭРЛЭЛТ
Хэвлэл мэдээллийн зөвлөл нь Сонин, сэтгүүл, сайтын Ёс зүйн хороо, Радио телевиз, сайтын Ёс зүйн хороотойгоор 
үйл ажиллагаагаа хэрэгжүүлдэг бөгөөд тус хороод нь иргэн, байгууллагаас ирүүлсэн гомдлыг ХМЗ НҮТББ-ын 
дүрэм, Үйл ажиллагааны журам, Гомдол хүлээн авах, барагдуулах журам, Хэвлэл мэдээллийн ёс зүйн зарчимд 
тулгуурлан хэлэлцэж дүгнэлтээ гаргадаг.

Хэвлэл мэдээллийн зөвлөл 2015 оноос 2024 оныг 
дуустал нийт 591 өргөдөл гомдлыг хүлээн авч 
шийдвэрлэжээ.
2024 онд нийт 36 өргөдөл гомдлыг /23 гомдлыг 
биечлэн, 4 гомдлыг имэйлээр, 4 гомдлыг шуудангаар/ 
хүлээн авсан. Үүнээс 15 гомдлыг ХМЗ хэлэлцэх асуудал 
мөн хэмээн үзэв. Эдгээрээс 7 редакц хариу тайлбараа 
ирүүлсэн.

• РТС-ын Ёс зүйн хороо 54%
• ССС-ын Ёс зүйн хороо 46%

гомдлыг тус тус хэлэлцсэн байна. 
ХМЗ-өөс өргөдөл гомдлыг шийдвэрлэсэн байдал:
Нийт 36 өргөдлийн 16-г ГХАБЖ-ын 2.3–ын дагуу хугацаа 
хэтэрсэн, материалаа бүрэн бүрдүүлж өгөөгүй, ХМЗ-
ийн чиг үүрэгт хамаарахгүй, гомдол үндэслэлгүй зэрэг 
шалтгаанаар Ажлын албанаас урьдчилсан хяналт хийж 
шийдвэрлэсэн. 

5 гомдол гаргагч гомдол гаргах явцдаа өргөдлөө буцаан 
татсан. 
Ингээд жилийн эцсээр ирсэн хоёр гомдлыг 2025 оны 
1-р улирлын хурлаар хэлэлцүүлэхээр түр хойшлуулж, 13 
сэтгүүл зүйн бүтээлд хаягласан гомдлыг хоёр Хороодын 
зургаан удаагийн хуралдаанаар хэлэлцэж, нэг гомдлыг 
нэмэлт материал шаардлагатай гэж үзэн буцааж, 12 
гомдолд ГХАБЖ-ын 6.3-ийн дагуу дараах дүгнэлтийг 
гаргалаа. 
1) ГХАБЖ-ын 6.3.1–ийн дагуу 4 редакцыг Хэвлэл 
мэдээллийн ёс зүйн зарчим зөрчөөгүй гэдгийг олон 
нийтэд мэдээлэх; 
Ингэхдээ редакцуудыг болсон явдлыг баримттайгаар, 
эх сурвалжийн тэнцвэрт байдлыг ханган, мэргэжлийн 
ёс зүйгээ баримтлан ажилласан гэж үзсэн.
2) ГХАБЖ-ын 6.3.2-ын дагуу 1 редакцыг зөрчлөө 
өөрсдөө залруулсан, уучлал гуйсныг мэдэгдэж, нэрийг 

Энэ онд ХМЗ-д гомдол гаргагсдыг ангилж харвал:
• Хувь хүн 53 хувь;
• Төрийн албан хаагч, төрийн байгууллага 29 хувь;
• Бизнесийн байгууллага 18 хувь байна. 

Өргөдөл гомдлын шийдвэрт хийсэн дүн шинжилгээ
“Хэвлэл мэдээллийн ёс зүйн зарчим”-ын дараах заалтуудыг зөрчсөн гэсэн гомдол нийтлэг байна. Үүнд: Ёс зүйн 
код 1 буюу “Олон түмэнд үнэнд нийцсэн мэдээлэл хүргэх, хүнлэг ёс, хүн чанарыг эрхэмлэх нь сэтгүүл зүйн эрхэм 
дээд үнэт зүйл мөн. Мэдээллийг нягтлах нь сэтгүүл зүйн нягт, нямбай үйл ажиллагааны үндсэн зарчим болно”, 1.1 
буюу “Мэдээлэл нь үнэнд нийцсэн эсэхийг баталгаажуулж, санамсаргүй алдаа гаргахаас зайлсхийнэ”, 1.2 буюу “Эх 
сурвалжийн баталгаатай эсэхийг нягталж, тодорхой дурдахыг эрмэлзэнэ”, 1.8 буюу “Буруутгагдсан, шүүмжлэгдсэн 
этгээдэд тайлбар өгөх боломж олгоно” гэсэн заалтууд байгаа нь гомдол хаяглагдсан редакцуудад мэдээллээ 
нягтлан шалгах, эх сурвалжаар баталгаажуулах зэрэг мэргэжлийн шалгуур шаардлагаа ягштал баримталдаг 
болоход анхаарч ажиллахыг зөвлөв. 

Гомдол ирсэн ёс зүйн зарчмын заалтуудыг харьцуулбал:

1 1.1 1.2 1.3 1.6 1.8 1.9 2.3 3.2 4 4.2 4.4 5 5.1 6.1 6.2 6.3 6.5 6.8
0

2

4

6

8

10

12

ЁС ЗҮЙН ЗАРЧМЫН ЗААЛТААР

дурдахгүйгээр олон нийтэд мэдээлэх;
3) ГХАБЖ-ын 6.3.3-ийн дагуу 7 редакцыг Хэвлэл 
мэдээллийн ёс зүйн зарчим зөрчсөн тул нэрийг дурдаж 
олон нийтэд мэдээлэх;
Дийлэнх редакцыг буруутгагдаж буй талаас тайлбар 
авалгүй мэдээллийн тэнцвэрт байдлыг хангаагүй, 
мөн тодорхой эх сурвалжгүй, баримтгүй мэдээллийг 
баталгаатай мэтээр түгээсэн, мэдээллээ нягтлаагүй 
учраас ёс зүйн алдаа гаргасан гэж үзсэн. Түүнчлэн 
сэтгүүлч сэтгэл хөдлөлдөө автан хувийн үзэл бодлоо 
оруулсан, эрх бүхий байгууллагаас гэм буруутайг нь 
нотлоогүй байхад гэм буруутай мэтээр мэдээлсэн нь 
мэргэжлийн ёс зүйгээ баримтлаагүй явдал гэж үзсэн 
байна.

Ёс зүйн хороодын дүгнэлтээс харахад хариуцагч хэвлэл 
мэдээллийн редакцууд Хэвлэл мэдээллийн ёс зүйн 
зарчмын дараах заалтуудыг нийтлэг зөрчжээ. Үүнд: 
- 1-т заасан “Олон түмэнд үнэнд нийцсэн мэдээлэл 
хүргэх, хүнлэг ёс, хүн чанарыг эрхэмлэх нь сэтгүүл 
зүйн эрхэм дээд үнэт зүйл мөн. Мэдээллийг нягтлах 
нь сэтгүүл зүйн нягт, нямбай үйл ажиллагааны үндсэн 
зарчим болно”,
- 1.8-д заасан “Буруутгагдсан, шүүмжлэгдсэн этгээдэд 
тайлбар өгөх боломж олгоно” гэсэн заалтууд багтаж 
байна. 

Хамгийн их гомдол ирдэг ёс зүйн зарчмын заалтуудыг 
танилцуулбал:

Ёс зүйн зармын 1.8 дахь заалт
Нийт 12 гомдол гаргагч редакцыг 1.8 буюу 
“Буруутгагдсан, шүүмжлэгдсэн этгээдэд тайлбар өгөх 
боломж олгоно” гэсэн заалтыг зөрчсөн гэж үзсэнээс 
харвал дийлэнх гомдогчид ямар нэгэн байдлаар нэр 
нь дурдагдсан л бол заавал өөрөөс нь тайлбар авах нь 
зүйтэй гэж үзэж байна. 
Харин ёс зүйн хороо эдгээрээс 3 редакцыг л тухайн 
хүнээс тайлбар авах нь зүйтэй байсан гэж үзсэн бол 
9 редакцыг заавал тайлбар авах шаардлагагүй байсан 
гэж үзэв.
Жишээ: 
Нэг. Хэвлэл мэдээллийн сайтуудаар 2024 оны 
дөрөвдүгээр сарын 15-наас эхлэн бизнес эрхлэгч 
Р.Базар гэх иргэнийг хууль бусаар сонгууль 
санхүүжүүлсэн, мөнгө угаасан байж болзошгүй 
гэх үндэслэлээр баривчилсан гэх агуулга бүхий 
мэдээллүүд цацагджээ. Үүнтэй холбогдуулан түүний 
эхнэр Д.А-гийн зүгээс хэвлэл мэдээллийн хэрэгслээр 
нөхрийнх нь саатуулагдсан үндэслэлийг ташаа 
мэдээлж, нэр хүндэд нь халдсан гэх гомдлыг нэр бүхий 
15 редакцад холбогдуулан ХМЗ-д ирүүлсэн. Ажлын 
албаны зүгээс гомдлыг нягталж үзээд холбогдох 
материал, үндэслэлээ гүйцэт тайлбарлан ирүүлсэн 
дөрвөн редакцад хамаарах гомдлыг хүлээн авч, ёс зүйн 
хороодоор хэлэлцүүлсэн.
Гомдол гаргагчийн зүгээс тухайн иргэнийг 
баривчилсан хэдий ч гэр бүл эсвэл өмгөөлөгчөөс нь 
тайлбар авах ёстой байсан гэж үзсэн. Харин хороо эрх 
бүхий байгууллага болох Эрүүгийн цагдаагийн алба нь 
мэдээлэл өгсөн, редакцууд хэн нэгнийг буруутгаагүй, 
тухайн үед болж буй үйл явдлын мэдээллийг л 
дамжуулсан учраас заавал тайлбар авах шаардлага 
байгаагүй гэж дүгнэв.
Хоёр. Neguun.mn сайт албан ёсны фэйсбүүк 
хуудсуудаараа 2024 оны гуравдугаар сарын 7-ны өдөр 
түгээсэн “SAIN ELECTRONICS” ҮЙЛДВЭРИЙН АЛДААТАЙ 
УТАС ИРГЭНД ХУДАЛДААЛЖЭЭ”, 14-ний өдөр түгээсэн 
“SAIN ELECTRONICS” ИРГЭДЭД ЭВДЭРХИЙ УТСАА 
ШАХДАГ БАЙЖ БОЛЗОШГҮЙ ТАЛААРХ ГОМДОЛ 
ДАХИН ИРЛЭЭ” гэх гарчигтай шууд дамжуулалтууд 
хийсэн. Эдгээр нь хэт нэг талыг барьсан агуулгатай, 
тайлбар мэдээлэл өгөх боломжтой ажилтнаас тайлбар 
аваагүй, дистрьбютер байгууллагуудаас үл хамаарах 
асуудлаар компанийн нэр хүндэд халдахгүй байхыг 
хүсэж, брэндийн албан ёсны баталгаат засварын 
талаар тайлбар мэдэгдлийг хийх хүсэлтийг тавьсан 
боловч хүлээж авалгүй мэдээллээ шууд нийтэлсэн, 
утас нь эвдэрсэн хэрэглэгчийн гомдлыг хүлээж аваад, 
баталгаат засварын үйлчилгээ хэрхэн явагддаг тухай 
тайлбарлаад, асуудлыг нь шийдвэрлэж өгнө гэсэн 
хариу өгчихсөн байхад хэрэглэгчийн асуудлыг шийдэж 
өгөхгүй, хохироож байна, “Сайн электроникс” нь зассан 
утсаа зардаг ч байж болзошгүй” гэх мэтээр илт худлаа, 
ташаа мэдээлэл түгээн байгууллагын нэр хүндэд 

халдан гүтгэсэн хэмээн “Сайн интернэшнл” ХХК-аас 
гомдол ирүүлсэн.
Ёс зүйн хороо энэ тохиолдолд редакцыг тухайн аж 
ахуйн нэгжийн хариуцлагатай албан тушаалтнаас 
тодруулга, тайлбар авах үүргээ биелүүлээгүй гэж үзсэн. 
Учир нь “Сайн интернэшнл” ХХК-ийн зүгээс баталгаат 
хугацаан дотор харилцагчийн авсан бүтээгдэхүүнд 
эвдрэл гэмтэл гарвал тухайн брэндийн Монгол дахь 
засварын төвийн дүрмийг мөрддөг, уг дүрмийн дагуу 
харилцагчийн гар утсыг Samsung брэндийн засварын 
төвөөр оношлуулж, засвар үйлчилгээ үзүүлдэг байна. 
Гэтэл редакц шууд дамжуулалтын үеэр Samsung 
брэндийн засварын төвийн ажилтнаас тайлбар авсан. 
Хэдийгээр засварын төвийн ажилтан нэг талын эх 
сурвалж байж болох хэдий ч тухайн буруутгагдаж буй 
байгууллага болох “Сайн интернэшнл” ХХК-ийн байр 
суурийг төлөөлөх эх сурвалж биш гэж үзсэн юм.

Ёс зүйн зармын 1 дэх заалт
Мөн хамгийн олон дурдагдаж буй ёс зүйн зарчмын 
нэг болох Код 1 буюу “Олон түмэнд үнэнд нийцсэн 
мэдээлэл хүргэх, хүнлэг ёс, хүн чанарыг эрхэмлэх нь 
сэтгүүл зүйн эрхэм дээд үнэт зүйл мөн. Мэдээллийг 
нягтлах нь сэтгүүл зүйн нягт, нямбай үйл ажиллагааны 
үндсэн зарчим болно” гэсэн заалтыг 10 гомдол гаргагч 
гомдолдоо дурдсан байв. Харин Ёс зүйн хороод эдгээр 
10 гомдлын 4-ийг нь л тус заалтыг зөрчсөн гэж үзсэн. 
Жишээ: 
Smart гэх дунд сургуулийн үйл ажиллагаа хариуцсан 
захирал  Ш.Хэрлэн гэх хүн тус сургууль руу бүлэг 
хүмүүс халдаж багш, сурагчдыг сургууль руу оруулахгүй 
саад болж буй талаар хэвлэл мэдээллийнхэнд хандан 
мэдээлэл өгчээ. Ингэхдээ, сургуулийн барилгыг 
давхар худалдсанаас үүдсэн өмчийн маргаан шүүхээр 
шийдвэрлэгдэж байгаа боловч удаа дараа сургалтын 
үйл ажиллагаанд саад учруулсан үйлдэл гарч байсан 
талаар дурдсан байна. Мөн өмчийн маргаан үүсэхээс 
өмнө Smart сургуулийн барилгыг эзэмшигч нь дуучин 
Т.Баясгалан байсан талаар нь хэвлэл мэдээллийнхэн 
дурджээ.
Т.Баясгалангийн зүгээс gogo.mn, inews.mn, isee.mn, 
ТВ9 телевиз гэсэн дөрвөн редакцыг олон нийтэд ташаа 
ойлголт төрүүлсэн, мэдээллийн тэнцвэрт байдлыг 
хангаагүй, худал мэдээлэл тарааж нэр хүндэд халдсан 
гэсэн гомдол ирүүлсэн. Ингэхдээ редакцууд Ёс зүйн 
зарчмын 1 дэх заалтыг зөрчсөн гэж үзсэн байв.
Хороо тус гомдлыг хэлэлцээд ТВ9 телевиз болон gogo.
mn сайтын бэлтгэн түгээсэн мэдээллүүдэд гомдол 
гаргагч иргэн сургуулийн үйл ажиллагааг хүчээр таслан 
зогсоохыг оролдсон, бүлэглэн халдсан гэх агуулга 
байхгүй, ташаа мэдээлэл түгээгээгүй, ямар нэгэн 
байдлаар хэн нэгний нэр төр, алдар хүндэд халдаж 
буруутгаагүй, тухайн цаг үед үүссэн нөхцөл байдлын 
талаар мэдээлсэн тул ёс зүйн зарчмыг зөрчсөн гэх 
үндэслэлгүй хэмээн дүгнэсэн.
Харин inews.mn сайтын редакцын бэлтгэн түгээсэн  
“Яармагийн Арцатын ам дахь “Smart” олон улсын 
сургууль руу бүлэглэн халджээ” гэх ярилцлагад хэн 



5

нэгнийг буруутгасан, бусдын нэр төр, алдар хүндэд 
халдсан агуулга байхгүй хэдий ч тухайн асуудалд шууд 
хамааралтай бус хүмүүсийн гэрэл зургийг ашигласан 
нь хүнлэг ёс, хүн чанарыг эрхэмлээгүй үйлдэл гэж 
үзсэн тул ёс зүйн алдаа гаргасан гэж үзсэн юм.
Isee.mn сайтын редакцын бэлтгэн түгээсэн “Дуучин 
Т.Баясгалан “Смарт” сургуулийн барилгыг давхар 
худалдсанаас, хамгаалалтын залуучууд багш, 
сурагчдыг дотогш нэвтрүүлэхгүй гэж үймээн 
дэгдээжээ” гэх мэдээний гарчиг болон агуулгад нэр 
нь дурдагдсан иргэнийг “сургуулийн барилгыг давхар 
худалдсан” хэмээн мэдээлсэн хэдий ч түүнийгээ 
баримтаар баталгаажуулаагүй, тухайн иргэнийг 
тодорхой баримтгүйгээр илтэд буруутгасан агуулгатай 
тул тус заалтыг зөрчсөн гэж үзсэн.

Ёс зүйн зармын 1.2 дахь заалт
1.2 буюу “Эх сурвалжийн баталгаатай эсэхийг нягталж, 
тодорхой дурдахыг эрмэлзэнэ” гэсэн зарчмыг 8 гомдол 
гаргагч гомдолдоо дурдсан. Ёс зүйн хороод тэдгээрээс 
2-ыг нь тус заалтыг зөрчсөн гэж үзсэн. 
Жишээ: 
Нэг. Tsahiur.mn сайт 2023 оны арваннэгдүгээр сарын 
23-ны өдөр “Шууд: 10 гаруй жил иргэдийг мэхэлж 
10-100 саяар нь хохироодог Үзмэрч гэх иргэний 
үнэнийг дэлгэж байна” гэх гарчигтай ярилцлагыг 
шууд дамжуулсан. Үүнийг нь батлагдаж нотлогдоогүй, 
хэт нэг талыг барьсан, гүтгэлгийн шинжтэй бөгөөд 
нэр төрд нь ноцтой халдсан, зураг болон нэр зэрэг 
хувийн мэдээллийг нь зөвшөөрөлгүй түгээж, олон 
нийтэд худалч, хулгайч, луйварчин хэмээн ойлгуулах 
гэж оролдсон хэмээн нэгэн иргэнээс ХМЗ-д гомдол 
ирүүлсэн юм. Мөн хүчин болон хүчирхийллийн гэмт 
хэрэгт шалгагдаж байгаа сэжигтний ямар ч баримт 
нотолгоогүй, худал үгэнд итгэн хувь хүний нууц 
болон хүний эрхийг ноцтой зөрчсөн гэж үзэж буйгаа 
гомдолдоо илэрхийлсэн байв. 
Ёс зүйн хороо уг гомдлыг хэлэлцээд редакц нь илтэд 
ашиг сонирхлын зөрчилтэй хоёр иргэний нэг талын 
байр суурийг тодорхой баримт нотолгоогүйгээр 
шууд дамжуулсан, бусдын нэр хүндэд ноцтой халдах 
агуулга түгээж буй хэдий ч өөр түвшний эх сурвалжийн 
мэдээллийг аваагүй, мэдээллийн тэнцвэрт байдлыг 
хангаагүй тул 1.2 дахь зарчмыг зөрчсөн гэж үзсэн.
Хоёр. Дээр дурдсан Р.Базар гэх иргэнийг хууль 
бусаар сонгууль санхүүжүүлсэн, мөнгө угаасан 
байж болзошгүй гэх үндэслэлээр баривчилсан гэх 
агуулга бүхий мэдээллүүдэд холбогдох гомдолд 
ergelt.mn сайтын “‘БАЯН’ Р.БАЗАРААР СОНГУУЛИЙН 
САНХҮҮЖИЛТЭЭ БЭЛДҮҮЛСЭН БАЙЖ БОЛОХ ТАВАН 
ТААМАГ” гэх гарчигтай мэдээллийг бодит байдалд 
үл нийцэх, илт худал, гүтгэлгийн шинжтэй мэдээлэл 
бөгөөд иргэн Р.Базарын шалгагдаж байгаа болоод 
цагдан хорих таслан сэргийлэх арга хэмжээ авсан 
үндэслэлийг нь ташаа мэдээлж, бодит байдлыг мушгин 
гуйвуулж, олон нийтийг төөрөгдүүлсэн гэж үзсэн байв.
Ёс зүйн хороо уг гомдлыг нягтлан хэлэлцээд редакц 
өмнө нь болон тухайн цаг үед болсон үйл явдлууд, 

албаны байгууллагын хийсэн мэдээлэл зэрэгт 
тулгуурлан таамаг дэвшүүлж буйгаа бүтээлдээ удаа 
дараа дурдсан, нэгжлэг хийж, баривчлан явж буй 
үйл явдал нь бодит болсон үйл явдал бөгөөд редакц 
Эрүүгийн цагдаагийн албанаас өгсөн мэдээлэл гэдгийг 
дурдсан тул 1.1, 1.2 дахь заалтуудыг зөрчөөгүй гэж 
дүгнэсэн.

Ёс зүйн зармын 1.1 дэх заалт
Нийт 7 гомдол гаргагч редакцыг 1.1 буюу “Мэдээлэл 
нь үнэнд нийцсэн эсэхийг баталгаажуулж, санамсаргүй 
алдаа гаргахаас зайлсхийнэ” гэсэн заалтыг зөрчсөн 
гэж үзсэн. Ёс зүйн хороод тэдгээрээс 3-ыг нь тухайн 
заалтыг зөрчсөн гэж дүгнэжээ. 
Жишээ: 
Нэг. Tug.mn сайтын албан ёсны фэйсбүүк хуудсанд 2023 
оны арванхоёрдугаар сарын 15-ны өдөр нийтлэгдсэн 
“Цагдаагийн байгууллагаас Н.Өнөрцэцэгийг өмгөөлж 
буй бүх өмгөөлөгч дээр хэрэг үүсгэжээ!” гэх гарчигтай 
мэдээлэл нийтлэгдсэн. Гомдол гаргагч нь тус редакцыг 
дээрх мэдээллийг бэлтгэхдээ ор тас худал мэдээлэл 
тараасан, уг мэдээлэл нь ташаа гэдгийг мэдсээр байж 
өнөөдрийг хүртэл цахим хуудсандаа байршуулсаар 
байгаа, үндэслэлгүй худал мэдээллээр олон нийтийг 
төөрөгдүүлсэн гэж үзжээ. Мөн албан эх сурвалж 
буюу Цагдаагийн ерөнхий газрын Хэвлэл мэдээллийн 
төвөөс тус мэдээлэл худал гэдгийг мэдэгдсээр байхад 
алдаагаа засаагүй гээд ЦЕГ-ын мэдэгдлийг хавсарган 
ирүүлсэн. Харин редакц хариу тайлбартаа тухайн 
мэдээллийг нийтэлсэн өдөр өмгөөлөгч Б.Хонгорзулын 
“Мөрдөн байцаах албаны албан тушаалтан над 
руу залгаж, дарамталсан нь үнэн” гэх ярилцлагыг 
хүргэсэн, тус ярианд нэр бүхий цагдаагийн алба хаагч 
ярьсан тухай дурдаж, нотлох баримт хуулийн дагуу 
холбогдох албан тушаалтанд байгаа тухай ярьсан 
гэдгээ илэрхийлсэн учраас ёс зүйн алдаа гаргаагүй 
гэж үзэж буйгаа илэрхийлсэн байдаг. Ингэхдээ тухайн 
өмгөөлөгчийн яриа бүхий видеог хавсарган ирүүлсэн.
Ёс зүйн хороо дээрх гомдлыг хэлэлцэхдээ редакцаас 
ирүүлсээ видеог үзсэн. Тухайн видеонд өмгөөлөгч 
Б.Хонгорзул нь “цагдаагийн байгууллагаас залгаж, 
уулзаж тайлбар өгөх үү гэж асуусан” гэсэн байгаа 
бөгөөд хэрэг үүсгэн шалгаж байгаа талаар огт 
дурдаагүй байв. 
Тиймээс Хороо редакцын бэлтгэсэн мэдээллийг 
цагдаагийн байгууллага худал гэж мэдэгдсэн, 
өмгөөлөгчийн хийсэн мэдээлэлд тухайн агуулга 
байгаагүй зэргийг үндэслэн редакц ташаа мэдээлэл 
түгээсэн тул 1.1 дэх заалтыг зөрчсөн гэж үзсэн.

Хэвлэл мэдээллийн өөрийн зохицуулалтын 
байгууллагын талаарх зарим редакц болон 
сэтгүүлчийн байр суурь:

Nuuts.mn сайтын эрхлэгч С.Будрагчаа - Цагдаа шүүхийн 
байгууллага бол маш олон шат дамжлагатай, Эрүүгийн 
болон Зөрчлийн хуулиар торгуулийн ял шийтгэлтэй. 
Нэг ёсондоо айдас хүйдсээр дарамталдаг бол өөрийн 
зохицуулалт хурдан бөгөөд ямар ч айдасгүй, дарамтгүй 
байдгаараа онцлог. Хороо, дүүргийн байцаагч биш яг 
хэвлэл мэдээллийн салбарт маш олон жил ажилласан, 
хэнээс ч илүү туршлагатай, мэргэжлийн хүмүүс нь 
тухайн сэтгүүл зүйн бүтээлийг үнэлж, дүгнэлтээ 
гаргадаг учраас үнэхээр давуу талтай. Дээрээс нь 
хэвлэл мэдээллийн ёс зүйн дүрмийн заалт бүрээр нь 
хянаж дүгнэлтээ гаргадаг, алдаа оноог нь маш сайн 
тайлбарладаг нь мэргэжлийн байдаг.

Орон нутгийн телевизүүдийн холбооный тэргүүн, 
РТС-ын ёс зүйн хорооны гишүүн Ч.Баярсайхан - ХМЗ-
өөр гомдол нь хэлэлцэгдээд, ёс зүйн алдаа гаргасан 
гэж шийдвэрлүүлсэн сэтгүүлч тухайн алдаагаа ахиж 
давтдаггүй.

Gogo.mn сайтын ерөнхий редектор Р.Адъяасүрэн - 
Хэвлэл мэдээллийн өөрийн зохицуулалт нь сэтгүүл 
зүйн ёс зүйг бэхжүүлж, хараат бус байдлыг хадгалахад 
чухал үүрэгтэй. ХМЗ-ийн өргөдөл, гомдол барагдуулах 
механизм нь олон нийтийн итгэлцлийг нэмэгдүүлж, 
мэдээллийн орчны хариуцлагыг хангахад чухал 
үүрэг гүйцэтгэдэг гэж боддог. Ёс зүйтэй, тэнцвэртэй, 
баримттай мэдээллийг хүргэх, хүлээн авахад дэмжлэг 
үзүүлэх нэг алхам нь гомдол, өргөдлийг хүлээн авах, 
хянан хэлэлцэх гэж үзэж болно. Хэн нэгнийг мууг 
үзэх гэхээс илүүтэй ёс зүйн алдаагүйг мэдээлдэг, 
алдсан бол залруулах, дахин алдахгүй байхад дэмжлэг 
үзүүлдэг нэг үйл ажиллагаа гэж хардаг.

“Зууны мэдээ” сонины хариуцлагатай нарийн бичгийн 
дарга Х.Мөнхжаргал - ХМЗ-өөс хэрэгжүүлдэг редакцыг 
чадавхжуулах төсөл хөтөблөрүүд маш үр өгөөжтэй 
байдаг. Тухайлбал, манай редакц “Мэдрэмжтэй 
мэдээлье” хөтөлбөрт хамрагдаад эх сурвалжийн 
хүйсийн болон төрөл, түвшний тэнцвэрт байдлыг 
анхаарч, эх сурвалжийн бүртгэлээ тогтмол болгон 
хэвшүүлсэн. Ингэснээр BBC агентлагийн тэгш 
байдлын 50/50 хөтөлбөрийн албан ёсны түнш болж, 
эх сурвалжийн бүртгэлээ улирал бүр илгээж байна. 
Редакцын бодлогыг хүссэн хүн бүр унших боломжийг 
бүрдүүлэн QR хэлбэрээр сонины дугаар бүртээ 
нийтэлдэг болсон.

С.Будрагчаа

Ч.Баярсайхан

Р.Адъяасүрэн

Х.Мөнхжаргал

NTV телевизийн мэдээний албаны дарга 
Б.Ундрахжаргалант - Бид өдөр тутамдаа “Хэвлэл 
мэдээллийн ёс зүйн зарчим”-аа санаж, мөрдөж 
ажилладаг. Зарим шаардлагатай, онцгой 
тохиолдлуудад ХМЗ-рүү холбогдож, зөвлөгөө авч 
ажилладаг. ХМЗ нь редакцуудад мэргэжлийн ёс зүйн 
зарчмыг сахиулах үүргийг хүлээдэг төдийгүй хэвлэл 
мэдээллийн байгууллага, сэтгүүлчдийг чадавхжуулах, 
хөгжүүлэх ажлыг хийж байдагт талархдаг.

Eagle телевизийн тоймч Г.Улсболд - Хэвлэл 
мэдээллийн салбарынхан өөрсдөө санаачлан, зохион 
байгуулсан хэвлэлийн өөрийн зохицуулалтаа дэмжиж, 
өөрийн зохицуулалтын тогтолцоонд хамтарч оролцох 
нь чухал ач холбогдолтой. ХМЗ-ийн зохион байгуулж 
буй сургалт, үйл ажиллагаанд сэтгүүлч болон бусад 
ажилчдаа оролцуулдаг байх, ХМЗ-өөр хэлэлцэж байгаа 
гомдолд хариуцагч редакц өөрсдийн тайлбараа өгч, 
байр сууриа илэрхийлж оролцдог байх, хандив дэмжлэг 
өгдөг байх нь чухал. Ингэж байж ХМЗ төр болон бусад 
байгууллагаас хараат бусаар үйл ажиллагаа явуулах 
үндэс нь бэхжинэ.

Б.Ундрахжаргалант

Г.Улсболд

Б.Цоожчулуунцэцэг

“Монголын үнэн” сонины эрхлэгч Б.Цоожчулуунцэцэг 
- “Хэвлэл мэдээллийн ёс зүйн зарчим”-аа баримталж  
ажилласнаар редакцууд учирч болох бүхий л эрсдэлээс 
сэргийлэх боломжтой. Төлбөртэй мэдээлэл нийтэлж 
байгаа бол “төлбөртэй” шошгоо тавьдаг байх, эх 
сурвалжийн түвшнээ хангаж ажиллах, нэг ижил 
мэдээллийг нийтээрээ “шүүлтүүргүй” нийтлэхээс 
татгалзах зэрэг энгийн дүрмүүдээ баримталж, ёс зүйн 
зарчмаа мөрдөж ажиллавал хэрэглэгчдийн итгэл 
үнэмшил улам бүр нэмэгдэнэ.

ХОЁР. УДИРДАХ ЗӨВЛӨЛИЙН БОДЛОГЫН 
ШИЙДВЭРҮҮД: 
ХМЗ-ийн Удирдах зөвлөл нь сонин/сэтгүүл, радио/телевиз, цахим сайтууд, орон нутгийн хэвлэл мэдээлэл, олон 
нийт/санаачлагчдын бүлэг гэсэн таван салбар бүлгийг төлөөлөх 15 хүний бүрэлдэхүүнтэй. 

ХМЗ НҮТББ-ын дүрмийн 10.2-т заасны дагуу 
ажлын албанаас санал оруулсан үйл ажиллагааны 
төлөвлөгөө, төсвийг батлах, гүйцэтгэлд хяналт тавих, 
зөвлөмж чиг үүрэг өгөхөөс гадна хэвлэлийн эрх чөлөөг 
хамгаалах, хэвлэл мэдээллийн өөрийн зохицуулалтыг 
бэхжүүлэхтэй холбоотой бодлогын шийдвэрүүдийг 
гаргаж ажиллалаа. 
2024 онд ХМЗ-ийн Удирдах зөвлөл гурван удаагийн 
хурал хийж, дараах бодлогын шийдвэрүүдийг гаргажээ. 
1) Удирдах зөвлөлийн олон нийтийг төлөөлөх гишүүн 
О.Мөнхсайханг өөрийн хүсэлтээр нь чөлөөлөв  (2-р 
сарын 2)  
2) 2023 оны үйл ажиллагаа болон санхүүгийн жилийн 
тайланг хэлэлцэн дүгнэж, 2024 оны эхний хагас 
жилийн үйл ажиллагааны төлөвлөгөө, төсвийг батлав 
(2-р сарын 2)
3) ХМЗ-ийн дүрэмд Ёс зүйн хорооны нэршил болон 
байгууллагын хаягийн өөрчлөлт оруулав (2-р сарын 2)
4) “Ёс зүйн хорооны шийдвэрийн хураангуй” бэлтгэх 
аргачлалыг батлав (2-р сарын 2)
5) Гишүүдийн ирц, оролцоотой холбоотой тайлан 
сонсож зөвлөмж өгөв. (2-р сарын 2)
6) ХМЗ-ийн 10 жилийн ойн хүрээнд хийх ажлын 
төлөвлөгөөг батлав (4-р сарын 30)
7) Сонин, сэтгүүл, сайтын ёс зүйн хорооны сайтын эзэн/

ажил олгогчийг төлөөлөх гишүүн Г.Лхагвадорж, олон 
нийтийг төлөөлөх гишүүн Л.Галбаатар нарыг өөрсдийн 
хүсэлтээр нь чөлөөлөв (4-р сарын 30)
8) Удирдах зөвлөлд радио, телевизийн эзэн/ажил 
олгогчийг төлөөлөх гишүүнээр Телевизүүдийн холбооны 
санал болгосноор Медиа групп ХХК-н гүйцэтгэх 
захирал А.Баярбатыг, РТС-ын ёс зүйн хороонд радио, 
телевизийн эзэн/ажил олгогчийг төлөөлөх гишүүнээр 
ТВ9 телевизийн гүйцэтгэх захирал Б.Баяртулгыг, ССС-
ын ёс зүйн хороонд сайтын сэтгүүлчийг төлөөлөх 
гишүүнээр Gogo.mn сайтын ерөнхий редактор 
Р.Адъяасүрэнг, сайтын эзнийг төлөөлөх гишүүнээр Min-
ing.mn сайтын эрхлэгч, ерөнхий редактор Б.Пүрэвийг, 
сонин/сэтгүүлийн сэтгүүлчийг төлөөлөх гишүүнээр 
Зууны мэдээ сонины тоймч Б.Нямсүрэн, Business.
mn сэтгүүлийн ерөнхий редактор Г.Даваадорж нарыг 
нээлттэй сонгон шалгаруулалтаар сонгов (4-р сарын 30)
9) 2024 оны эхний хагас жилийн үйл ажиллагаа 
болон санхүүгийн жилийн тайланг хэлэлцэн дүгнэж, 
хоёрдугаар хагас жилийн үйл ажиллагааны төлөвлөгөө, 
төсвийг батлав (10-р сарын 14)
10) ХМЗ-ийн 2023-2028 оны санхүүгийн үйл ажиллагаанд 
жил тутам хөндлөнгийн аудит хийх хараат бус 
байгууллагаар Ари Файнанс ХХК-ийг сонгож 2024 оны 
санхүүгийн тайланд аудит хийгэв. (10-р сарын 14)

ГУРАВ. “ХЭВЛЭЛ МЭДЭЭЛЛИЙН БОДЛОГО” 
ЦУВРАЛ ДУГУЙ ШИРЭЭНИЙ ЯРИЛЦЛАГА  
Хэвлэл мэдээллийн зөвлөлөөс “Хэвлэл мэдээллийн бодлого” цуврал дугуй ширээний ярилцлагыг 2017 онд 
эхлүүлсэн. Тодруулбал, 

• 2017 онд “Зөрчлийн хууль ба хэвлэл мэдээллийн 
өөрийн зохицуулалт”,

• 2018 онд “Цахим орчин дахь үзэн ядалтын үг 
хэллэг”,

• 2019 онд “Хуурамч мэдээллийн үе дэх сэтгүүл зүй 
ба сонгууль”,

• 2020 онд “Сонгуулийн үеийн хэвлэл мэдээллийн 
эрх зүйн зохицуулалт ба ёс зүй”, 

• 2021 онд “Нийгмийн хэвлэл мэдээллийн 
зохицуулалт”,

• 2022 онд “Шинэ геополитик Монголд”
• 2023 онд “Сонгуулийн үеийн хэвлэл мэдээллийн 

манлайлал: Ёс зүйтэй нягталъя” гэсэн сэдвээр тус 
тус зохион байгуулсан.

• 2024 онд “Эрүүгийн хуулийн 13.14 хэрэгжилт ба 
сэтгүүл зүйн ёс зүйн өөрийн зохицуулалт”

2024 онд “Эрүүгийн хуулийн 13.14 хэрэгжилт ба сэтгүүл зүйн ёс зүйн өөрийн зохицуулалт” сэдвийн хүрээнд 
Ханнс-Зайделийн сантай хамтран зохион байгууллаа. Дугуй ширээний ярилцлагыг нээж тус сангийн Монгол 
дахь суурин төлөөлөгч Феликс Гленк, ХМЗ-ийн удирдах зөвлөлийн дарга У.Тамир нар үг хэлсэн бол Германы 
Хэвлэлийн зөвлөлийн орлогч дарга Манфред Протце хэвлэл мэдээллийн өөрийн зохицуулалтын ач холбогдлын 
талаар мэдээлэл хүргэлээ. Мөн ХМЗ-ийн гүйцэтгэх захирал Г.Гүнжидмаа “Хэвлэл мэдээллийн өөрийн зохицуулалт 
туршлага, сургамж” сэдвээр, МУИС-ын Хууль зүйн сургуулийн багш, судлаач С.Бат-Орших “Эрүүгийн хуулийн 13.14 
- илт худал мэдээлэл тараах, түүний хэрэгжилт” сэдвээр тус тус илтгэл танилцуулав. 
Энэ үеэр оролцогчид үзэл бодлоо илэрхийлэх, хэвлэн нийтлэх эрх чөлөө, Эрүүгийн хуулийн 13.14 дэх заалтад 
холбогдуулан шүүхээр шийдэгдсэн гомдлын статистик, Хэвлэл мэдээллийн эрх чөлөөний тухай хуулийн төслийн 
холбогдох заалтууд зэрэг агуулгаар хэлэлцүүлэг өрнүүлэн, санал бодлоо солилцлоо.
12 дугаар сарын 9-ний өдөр болсон уг хэлэлцүүлэгт ХЗДХЯ, УЕПГ, Шүүхийн ерөнхий зөвлөл, Шүүгчдийн холбоо, 
Хуульчдын холбоо, Глоб Интернэшнл төв,  МУИС-ийн Хууль зүйн сургууль зэрэг байгууллагуудын 20 гаруй төлөөлөл 
оролцсон юм.

ДӨРӨВ. СЭТГҮҮЛ ЗҮЙН ЧАНАР, ЁС ЗҮЙН 
ЦУВРАЛ СУРГАЛТ, УУЛЗАЛТУУД
Хоёрдугаар сар
Хэвлэл мэдээллийн зөвлөлөөс тогтмол зохион 
байгуулдаг редакцын ээлжит уулзалтыг  Ub.life 
сайтын хамт олонтой хийв. Энэхүү уулзалт нь Хэвлэл 
мэдээллийн салбарын өөрийн болон эрх зүйн 
зохицуулалтын зааг ялгааг тайлбарлаж, редакцуудад 
“Хэвлэл мэдээллийн ёс зүйн зарчмаа” сахин ажиллахад 
нь мэдлэг, мэдээлэл, зөвлөмж өгөх зорилготой юм.

Гуравдугаар сар
Их Британи, Умард Ирландын Нэгдсэн Хаант Улсаас 
Монгол Улсад суугаа Элчин сайдын яамтай хамтран 
“Хэвлэл мэдээлэлд эрх тэгш байдлыг бүрдүүлэх 
нь” сэдэвт симпозиумыг гуравдугаар сарын 28-
ны өдөр зохион байгуулж, нийгмийн мэдээллийн 
сүлжээний манлайлагч, нөлөөлөгчдийн 70 гаруй 
төлөөлөл оролцлоо. Тус симпозиумын зорилго нь 
салбарын төлөөллүүд хамтран цахим орчин дахь 
жендэрт суурилсан ялгаварлан гадуурхалтыг сөрж, 
хүн бүрд ээлтэй хэвлэл мэдээллийн орчин бий болгох 
санаачилга, уриалга гаргаж цаашид бодит ажил хэрэг 
болгоход хамтран ажиллах явдал байв.

Гуравдугаар сар
Хэвлэл мэдээллийн зөвлөлийн Ёс зүйн хорооны 
гишүүд, ажлын албаныхан Монголын баримт шалгах 
төвөөс зохион байгуулсан “Сонгуулийн үеийн хуурамч 
мэдээллийг хэрхэн таньж нягтлах вэ?” сэдэвт сургалтад 
хамрагдлаа. Энэхүү сургалтаар оролцогчид сонгуулийн 
үеэр цахим орчинд цацагддаг мэдээ мэдээллүүдийн 
бодит эсэхийг хэрхэн нягталж шалгах хэрэглүүр, 
аргуудаас суралцсан юм.  

Тавдугаар сар
Дэлхийн хэвлэлийн эрх чөлөөний өдрийг угтаж 
“Сэтгүүл зүйн: Ёс Зүйг Хамтдаа Амлая” форумыг зохион 
байгуулав. Энэ үеэр Хэвлэл мэдээллийн зөвлөлийн 
Гүйцэтгэх захирал Г.Гүнжидмаа “Хэвлэл мэдээллийн 
эгэх хариуцлага: Ёс зүй” сэдвээр илтгэл танилцууллаа. 
Тэрээр илтгэлдээ улс төр, эдийн засаг, хууль эрх зүй, 
технологийн сорилттой нүүр тулж байгаа энэ цагт хэвлэл 
мэдээлэл нь авлига, хууль бус үйлдэл зэрэгт хяналт 
тавихаас гадна олон нийтийг хуурамч, төөрөгдүүлсэн 
мэдээллээс хамгаалах үүргийг хүлээж байна. Тиймээс, 
хэвлэлийн эрх чөлөөг хамгаалж, бэхжүүлэхийн тул бид 
уншигч, үзэгч, сонсогчийнхоо өмнө эгэх хариуцлагатай 
байхаа илэрхийлснээр хэвлэл мэдээллийн итгэл 
үнэмшлийг дээшлүүлэх, тогтвортой хөгжлийг дэмжих 
ач холбогдолтой талаар тайлбарлав. Мөн “Ёс зүйтэй 
илэрхийлэл: Сэтгүүл зүйн үнэ цэн” сэдвийн хүрээнд 
хэвлэл мэдээллийн салбарын төлөөллүүд хэлэлцүүлэг 
өрүүлж, санал бодлоо хуваалцлаа.

Тавдугаар сар
Хэвлэл мэдээллийн зөвлөл “Хамтдаа цэг тавья” аянд 
нэгдэн олон нийтийн суурь боловсролыг бэхжүүлэх 
зорилгоор 35 дахь удаагийн номын баярт оролцож, 
Хэвлэл мэдээллийн өөрийн зохицуулалтын ач 
холбогдол, ХМЗ-ийн үйл ажиллагаа, мэргэжлийн ёс 
зүйн зарчмын талаар олон нийтэд мэдээлэл өглөө.

Тавдугаар сар
ЖАЙКА-гийн Монгол дахь төлөөлөгчийн газар, НҮБ-ын Хөгжлийн Хөтөлбөртэй хамтран “Үзэл бодлоо илэрхийлэх 
эрх чөлөө, мэдээллийн хүртээмжтэй байдал” семинарыг зохион байгууллаа. Энэхүү семинарт Хэвлэл мэдээллийн 
салбарын болоод НҮБ-ын Хөгжлийн хөтөлбөр, Олон улсын эрх зүйн хөгжлийн байгууллага, Япон Улсын Элчин Сайдын 
Яам, Авлигатай Тэмцэх Газар, Харилцаа Холбооны Зохицуулах Хороо, Монгол Улсын Дээд шүүх, Шүүхийн Ерөнхий 
Зөвлөл, Монгол Улсын Ерөнхий Прокурорын Газар, Гаалийн ерөнхий газар, Хууль зүйн үндэсний хүрээлэн, МУИС, 
Монголын хуульчдын холбоо, Монголын өмгөөлөгчдийн холбоо зэрэг байгууллагуудын 60 орчим төлөөлөл оролцсон.” 

8-12 дугаар сар
Хууль зүйн яамнаас өргөн барьж буй Хэвлэлийн эрх 
чөлөөний тухай хуулийн шинэчилсэн найруулгын 
төсөл бэлтгэх ажлын хэсэгт багтаж хуулийн 
төсөл боловсруулахад төр, иргэний нийгмийн 
байгууллагуудтай хамтран ажиллалаа. 

8-9 дүгээр сар
МУ-ын Засгийн газрын 2024-2028 оны үйл 
ажиллагааны хөтөлбөрийн төсөлд цахимаар болон 
албан бичгээр санал хүргүүлэв. Үүнтэй холбоотойгоор 
хэвлэл мэдээллийн эрх зүйн орчинг сайжруулах, эгэх 
хариуцлагыг бэхжүүлэхтэй холбоотой санал бэлтгэж 
УИХ-ын дарга болон зөвлөхүүд, Тамгын газрын дарга 
нар, УИХ-ын гишүүд, ХЗДХ-ийн сайд зэрэг нэр бүхий 27 
хүнд илгээлээ.

Есдүгээр сар
Эрх зүйн орчны өөрчлөлтийн үйл явцтай холбоотойгоор 
хэвлэл мэдээллийн салбарын эвсэл, холбоод, 
мэргэжлийн байгууллагууд нэгдэн байгуулсан ажлын 
хэсэгт багтав. 

Есдүгээр сар
УИХ-ын Тамгын газраас хэвлэл мэдээллийн 
салбарынхантай уулзаж, хийж хэрэгжүүлж буй 
ажлууд болон Хэвлэл мэдээллийн эрх чөлөөний 
тухай хуулийн төслийг шинэчлэн боловсруулах 
зэрэг асуудлаар ярилцсан. Уг уулзалтад ХМЗ-ийн 
төлөөлөн С.Шаравдорж, Д.Отгонбаяр, Х.Болормаа 
нар оролцсон бөгөөд гүйцэтгэх захирал Г.Гүнжидмаа 
панел хэлэлцүүлэгт оролцож санал бодол, байр сууриа 
илэрхийллээ. 

Арваннэгдүгээр сар
Хөгжлийн бэрхшээлтэй хүмүүсийн эрхийг хамгаалах олон улсын өдрийг “Хүртээмжтэй, тогтвортой ирээдүйн 
төлөө хөгжлийн бэрхшээлтэй хүмүүсийн манлайллыг нэмэгдүүлье” уриан дор тэмдэглэсэн. Энэ өдрийг угтан 
Хэвлэл мэдээллийн зөвлөлөөс ЮНЕСКО-гийн дэмжлэгтэйгээр “Мэдрэмжтэй мэдээлье: Хөгжлийн бэрхшээл ба 
тэгш байдал” хөтөлбөрийг хэрэгжүүлэв. Хөтөлбөрийн хүрээнд таван редакцыг сонгон хөгжлийн бэрхшээлтэй 
хүмүүсийн эрх тэгш байдлыг дэмжих үр дүнтэй стратеги боловсруулах, сэтгүүл зүйн агуулгыг олон ургалч, 
хүртээмжтэй болгоход дэмжлэг үзүүлэх менторшип хөтөлбөрт хамруулав. Энэхүү хөтөлбөрийг Хэвлэл мэдээллийн 
зөвлөлийн сургагч багш Д.Мөнхчимэг удирдан зохион байгуулж, сургагч багшаар ажиллалаа. Монголын үндэсний 
радио, Монгол ТВ, “Зууны мэдээ” сонин, GoGo.mn болон peak.mn мэдээллийн сайт энэхүү хөтөлбөрт сонгогдон 
хамрагдсан бөгөөд арваннэгдүгээр сарын 21-22-нд зохион байгуулсан хоёр өдрийн сургалтад эдгээр байгууллагын 
эрхлэгч, сэтгүүлч, зураглаач, гэрэл зурагчид оролцлоо. Мөн Архангай Медиа группийн захирал О.Амарзаяа, хэвлэл 
хариуцсан менежер В.Хасбаатар нар сургалтад хамрагдсан юм.

Арванхоёрдугаар сар 
ХМЗ-ийн дүрэмд хэрэв аль нэг гишүүн гарсан тохиолдолд тухайн бүлэгт тохирох төлөөллийг тухайн сонгогдсон 
салбараас шинэ гишүүнд нэр дэвшүүлэх эсвэл нээлттэй зар байршуулан бүртгэх замаар нэр дэвшигчдийг бүртгэж, 
Удирдах зөвлөл хэлэлцэн шийдвэрлэх талаар тусгасан байдаг. Үүний дагуу 2024 онд долоон шинэ гишүүнтэй 
болсон билээ. Зөвлөлийн зүгээс шинээр орсон гишүүддээ зориулсан сургалтыг жил бүр зохион байгуулдаг. Энэ 
удаад арванхоёрдугаар сарын 11-ний өдөр зохион байгуулж, Германы Хэвлэлийн зөвлөлийн орлогч дарга Манфред 
Протце оролцож санал зөвлөмж өглөө. 

Арванхоёрдугаар сар
ХМЗ нь гишүүдийн чадавхийг нэмэгдүүлэх, туршлага, сургамжаа хуваалцах зорилгоор гишүүддээ зориулсан 
сургалтыг жил бүр зохион байгуулдаг. 18 дахь удаагийн бүх гишүүдийн сургалтаа арванхоёрдугаар сарын 13-
нд зохион байгуулж, “Хэвлэл мэдээллийн ёс зүйн зарчим”-ын шинэчлэлийг ярилцан, хэд хэдэн нэмэлт заалт 
оруулахаар болов. Ингэхдээ сүүлийн жилүүдэд ирж буй гомдлуудад үндэслэн шинэчлэл хийж буй юм. 

ТАВ. ОЛОН НИЙТЭД ХАНДСАН АЖЛУУД: 
Хоёрдугаар сар

“Ерөнхийлөгч ба сэтгүүлчид” сэдэвт орон нутгийн сэтгүүлчдийн уулзалт зөвлөгөөн Төрийн ордонд болсон. Энэхүү 
уулзалтын хүрээнд орон нутгийн сэтгүүлчид тулгамдсан асуудлаа хэлэлцэж, Монгол Улс дахь хүний эрхийн түгээмэл 
зөрчлүүд, түүнтэй тэмцэх арга замууд, Ард иргэдийн аюулгүй байдал, амар тайван амьдралын баталгаа, Хэвлэл 
мэдээллийн өөрийн зохицуулалт, зэрэг сэдвээр илтгэл сонсож, сонирхсон асуултдаа хариулт авсан юм. Энэ үеэр 
Хэвлэл мэдээллийн зөвлөлийн гүйцэтгэх захирал Г.Гүнжидмаа “Хэвлэл мэдээллийн зөвлөл, үйл ажиллагааны 
ололт амжилт, бэрхшээл” сэдвээр илтгэл тавьж, Хэвлэл мэдээллийн зөвлөлийн үүсэл, хэвлэл мэдээллийн ёс 
зүйн зарчмын хэрэгжилт, иргэний гомдол хүлээн авах, барагдуулах үйл ажиллагааны тухай, ХМЗ-д ирсэн гомдлын 
агуулга, шийдвэрлэсэн байдал, мөн байгууллагын хэрэгжүүлж буй төсөл хөтөлбөр, мэдээлэл сурталчилгааны 
ажлын талаар танилцуулж, оролцогчдод мэдээлэл өглөө.

2-6 сар
Орон нутгийн хэвлэл мэдээллийнхэнтэй хамтран 
ажиллав. Энэ хүрээнд ХМЗ-ийн үйл ажиллагааг орон 
нутгийн иргэдэд таниулах, тус зөвлөлийн Ёс зүйн 
хорооны шийдвэрийг нийтлэх хүрээнд дэмжлэг хүсэх 
тухай албан тоотыг 23 байгууллагад хүргүүллээ.  
Эдгээрээс зарим байгууллагууд ХМЗ-ийн тухай, 
хорооны шийдвэрийн талаар мэдээлэл гаргасан тухай 
хариу ирүүлжээ.

Дөрөвдүгээр сар
Эмнести Интернэшнлийн “Дэлхийн хүний эрхийн 
төлөв байдал” тайлан танилцуулах хэлэлцүүлэг зохион 

байгуулж, дэлхийн болон Монгол улсын хүний эрхийн 
өнөөгийн төлөв байдал, хууль эрх зүй, хэвлэл мэдээлэл, 
геополитик, цахим харилцаа холбооны салбарт 
ямар байгаа талаар салбарын төлөөллүүд ярилцаж, 
санал бодлоо солилцсон юм. Энэхүү хэлэлцүүлэгт 
Хэвлэл мэдээллийн зөвлөлийн гүйцэтгэх захирал 
Г.Гүнжидмаа оролцож сэтгүүл зүйн мэргэжлийн үйл 
ажиллагааг чөлөөтэй явуулах, хэвлэн нийтлэх эрхээ 
айдас, шахалтгүйгээр эдлэхэд сэтгүүлчдэд тулгарч буй 
асуудал практик болон хууль эрх зүйн хүрээнд тулгарч 
буй асуудал, түүнийг шийдвэрлэх гарц боломжийн 
талаар ярилаа. 

Дөрөвдүгээр сар
Мэдээлэл холбооны операторуудын ассоциацийн 
гишүүдийн өглөөний уулзалтад гүйцэтгэх захирал 
Г.Гүнжидмаа оролцож, ХМЗ-ийн талаар болон сэтгүүлч, 
редакторуудтай хэрхэн үр дүнтэй хамтран ажиллаж 
болох талаар санал солилцов.

Зургаадугаар сар
“Бидний поскаст” нэртэй цуврал подкастыг бэлтгэж, 
Хүмүүнлэгийн Ухааны Их Сургуулийн Сэтгүүл зүйн 
тэнхимийн багш, доктор, дэд профессор Л.Ариун 
“Залуу сэтгүүлчдийн ажиллах арга барил, чиг хандлага, 
технологид суурилсан бэрхшээл ба боломжууд, 
мэргэжлийн ёс зүйн асуудлууд”, Хэвлэл мэдээллийн 
Ёс зүйг дэмжигч байгууллагын Удирдах зөвлөлийн 
гишүүн, Монгол телевизийн Ерөнхий редактор 
Э.Лхагва “Хэвлэл мэдээллийн ёс зүйг дэмжих нь”, ССС-
ын Ёс зүйн хорооны гишүүн, Peak.mn сайтын эрхлэгч 
Ц.Цэрэндолгор “Хүүхэдтэй холбоотой асуудлыг ёс 
зүйтэй сурвалжлах нь” сэдвээр тус тус ярилцав. 
Мөн Улсын Их Хурлын сонгуулийг угтан сэтгүүлчид, 
редакцууд мэргэжлийн зарчмаа мөрдөж, сонгогчдод 
тэнцвэртэй, ёс зүйтэй мэдээлэл хүргэх үүргээ чанд 
баримталж ажиллахыг хэрхэн уриалж буй талаарх 
тусгай дугаарыг бэлтгэн түгээлээ.

Зургаадугаар сар
Сонгуулийн сурталчилгаа эхэлсэнтэй холбогдуулан “Сонгуулийн сурталчилгааны үеэр Гомдол хүлээн авах, 
барагдуулах түр журам”-ыг батлан, олон нийтэд танилцуулсан. Мөн хамгийн олон нэр дэвшигч бүхий улс төрийн 11 
намд албан бичгээр мэдээлэл хүргүүлсэн.

Наймдугаар сар
Сэтгүүлч Н.Өнөрцэцэгт холбогдох эрүүгийн хэргийг анхан шатны шүүхээр хэлэлцэж шийдвэрлэсэнтэй холбогдуулан 
МСНЭ болон Глоб Интернэшнл төвтэй  хамтран байр сууриа илэрхийллээ.

Есдүгээр сар
Жендэрийн үндэсний хорооноос Ховд аймгийн ЗДТГ-тай хамтран “Тогтвортой хөгжилд эмэгтэйчүүдийн манлайлал” 
үндэсний форумыг есдүгээр сарын 16-ны өдөр Ховд аймагт зохион байгуулсан. Уг форумын эмэгтэйчүүдийн улс 
төрийг оролцоог дэмжих, талуудын хамтын ажиллагаа панел хэлэлцүүлэгт ХМЗ-ийн гүйцэтгэх захирал Г.Гүнжидмаа 
оролцож Мэдрэмжтэй мэдээлье нэгдлээр дамжуулан хэвлэл мэдээлэлд жендэрийн эрх тэгш байдлыг хангах, 
хэвшмэл ойлголтоос ангид хэнийг ч ялгаварлан гадуурхахгүй, гутаан доромжлохгүй байх, сэтгүүл зүйн бүтээлд ёс 
зүйн зарчмаа чанд мөрдөж ажиллах чиглэлд хийсэн ажлууд, амжилт ололт, сургамжаасаа хуваалцлаа. 

Есдүгээр сар
Харилцаа холбооны зохицуулах хорооноос 2024.09.19-ний өдөр зохион байгуулсан Хүүхдийг зохисгүй агуулгаас 
хамгаалах орон тооны бус зөвлөлийн ээлжит хурлыг зохион байгуулж, ХМЗ-ийн төлөөлөл оролцлоо. Энэхүү хурлын 
нэгдүгээр хэсэг болох “2024 онд зөрчил гаргасан радио,телевизийн ерөнхий продюссер, найруулагчдад зориулсан 
сургалт, зөвлөгөө” хэсэгт ХМЗ-ийн гүйцэтгэх захирал Г.Гүнжидмаа “Хэвлэл мэдээллийн өөрийн зохицуулалт ба ёс 
зүй- Хүүхэд хамгаалах асуудал” сэдвээр илтгэл танилцуулж, мэдээлэл өгөв.

1-12 дугаар сар
Гомдол хүлээж авах, барагдуулах журмын хэрэгжилтийн дагуу ХМЗ-ийн хүлээн авч, шийдвэрлэсэн өргөдөл 
гомдлуудыг хэрхэн шийдвэрлэсэн талаар 6 удаагийн хэвлэлийн мэдээ бэлтгэж, олон нийтэд нээлттэйгээр 
байршууллаа. (http://www.mediacouncil.mn/as/shiidver) Мөн хэвлэл мэдээллийн хэрэгслүүдээр түгээв.

1-12 дугаар сар
Хэвлэл мэдээллийн зөвлөлийн үйл ажиллагааг олон нийтэд нээлттэй байх бодлогын хүрээнд улирал тутам 
цахим сэтгүүл гаргаж, олон нийтэд түгээж байна. Өнгөрсөн онд нийт дөрвөн дугаар гаргаж дотоодын 1000 орчим, 
гадаадын 100 гаруй хүнд илгээв. 

ЗУРГАА. “ӨӨРЧЛӨЛТИЙН ДУУ ХООЛОЙ: 
ИНБ-ЫН ЭГЭХ ХАРИУЦЛАГА, ИЛ ТОД 
БАЙДАЛ, ОЛОН НИЙТИЙН ОЙЛГОЛТЫГ 
САЙЖРУУЛАХЫН ТӨЛӨӨ ХҮЧЭЭ НЭГТГЭХ НЬ” 
ТӨСЛИЙН ХҮРЭЭНД:  
Энэхүү төслийг Европын Холбооны дэмжлэгтэйгээр Хэвлэл Мэдээллийн Зөвлөл, Дойче Велле Академи хамтран 
хэрэгжүүлж байгаа бөгөөд 2026 оныг хүртэл хэрэгжүүлэх юм. Төслийн хүрээнд 2024 онд дараах ажлуудыг 
хийлээ. Үүнд:

• ХМЗ-ийн Төслийн баг, ДВА-ийн төслийн багийн 
хамтарсан сургалт: Төслийн үйл ажиллагааг 
нарийвчлан төлөвлөх, төслийн багийн гишүүдийн 
ажил үүргийг тодорхойлох, төслийн өдөр тутмын 
үйл ажиллагаа, санхүүгийн үйл явцыг хэрхэн 
хөтлөх, тайлагнах, баримт бүрдүүлэх зэрэг 
сэдвийг хамарлаа. 

• Төслийн нээлтийн үйл ажиллагааг 1 дүгээр 
сарын 12-нд ДВА-тай хамтран зохион байгуулж, 
хэвлэл мэдээлэл, иргэний нийгэм, олон улсын 
байгууллага зэрэг талуудыг хамрууллаа.

• Төслийн үйл ажиллагааны явцад баримтлах үйл 
ажиллагааны болон санхүүгийн дүрэм журам, 
төслийн танилцуулга (брэндинг), мэдээлэл, 
харилцаа холбооны төлөвлөгөө зэрэг үндсэн 
баримт бичгүүдийг боловсруулж гаргав.

• Иргэний нийгмийн байгууллагуудын эгэх 
хариуцлага, ил тод байдал, мэдээлэл харилцааны 
өнөөгийн нөхцөл байдлыг тодорхойлох цуврал 
уулзалтуудыг иргэний нийгмийн болон болон 
эрдэм шинжилгээний төлөөллүүдийг хамруулан 
зохион байгууллаа.

• Иргэний нийгмийн салбарынхныг хамарсан хурал, 
уулзалтуудад оролцож төслийг танилцуулж, 
харилцан мэдээлэл солилцлоо.

• Иргэний нийгмийн өнөөгийн нөхцөл байдлыг 
тодорхойлох үнэлгээг зохион байгуулах бэлтгэл 
ажлыг хангалаа. 

• Төсөлд оролцохоор 40 гаруй ИНБ сонирхлоо 
илэрхийлснээс байгууллагуудын үйл ажиллагааны 
чиглэл, цар хүрээ, нөлөө, хүртээмж, алсын хараа, 
харилцан суралцах боломж, төлөөллийг хангах 
зэрэг үзүүлэлтээр 15 байгууллага шалгарлаа.   

• Төслийн хүрээнд 2024 оны зургаадугаар сарын 
6-ны өдөр “Монголын иргэний нийгмийн эгэх 
хариуцлагын өнөөгийн байдал” сэдэвт уулзалтыг 
зохион байгууллаа. Тус уулзалтад иргэний 
нийгмийн салбарын 60 орчим төлөөлөл оролцсон 
юм.

• Иргэний нийгмийн байгууллагын өнөөгийн нөхцөл 
байдлын талаар Бүх нийтийн боловсролын 
төлөө иргэний нийгмийн үндэсний эвсэл, 
Либерал эмэгтэйчүүдийн оюуны сан, Ардчиллын 
боловсролын төв, Цогц хөгжлийн үндэсний төв, 
Хөөрхөн зүрхнүүд, Каритас Чех, ТАН эвсэл зэрэг 
төрийн бус байгууллагуудын төлөөллүүдтэй 
уулзаж санал солилцлоо.

• Орон нутгийн 80 гаруй төрийн бус байгууллагатай 
цахим уулзалт зохион байгуулж, “Хариуцлагатай 
иргэний нийгэм”-ийн чанарын стандартын талаар 
хэлэлцлээ.

• “Монголын иргэний нийгмийн байгууллагуудын 
эгэх хариуцлага, ил тод байдал, мэдээлэл 
харилцааны өнөөгийн байдал, эрэлт хэрэгцээг 
тодорхойлох судалгаа”-ны дүнг танилцууллаа. 
Энэхүү судалгаанд 120 гаруй иргэний нийгмийн 
байгууллагууд хамрагдсан бөгөөд тус судалгаанд 
оролцогчдын 88.6 хувь нь иргэний нийгмийн 
байгууллагуудад хэвлэл мэдээлэл болон төрийн 
байгууллагуудтай харилцан, хамтарч ажиллах, 
салбарын асуудлаар яриа хэлэлцүүлэг хийх 
зайлшгүй шаардлага гардаг, мөн мэдээлэл 
харилцаа, ил тод байдлыг тогтворжуулан, 
сайжруулах чиглэлд анхаарч ажиллах 
шаардлагатай байгааг илэрхийлсэн юм.

• Сургалт, семинар явуулах мэдлэг, арга зүйн ур 
чадвараа дээшлүүлэх хүсэлтэй иргэний нийгмийн 
байгууллагуудын ажилтнуудад зориулсан 

“Сургагч багшийн сургалт” 6 дугаар сарын 10, 
11-ны өдрүүдэд боллоо. Тус төсөлд оролцохоор 
сонгогдсон 15 байгууллагын 21 төлөөлөгчийг 
хамруулсан сургалтыг Дойче Велле Академийн 
сургагч багш Торстен Канг удирдан явууллаа.

• Наймдугаар сард “Хариуцлагатай Иргэний 
Нийгэм” чанарын удирдамжийг боловсруулсан. 
Энэхүү удирдамжийг “Өөрчлөлтийн дуу хоолой: 
ИНБ-уудын эгэх хариуцлага, ил тод  байдал, 
олон нийтийн ойлголтыг сайжруулахын төлөө 
хүчээ нэгтгэх нь” төслийн хүрээнд сонгогдсон 15 
иргэний нийгмийн байгууллагуудад хэрэгжүүлэн, 
үйл ажиллагаанд нь дэмжлэг болгох зорилгоор 
боловсруулсан бөгөөд ИНБ-уудаас санал авлаа.

• Хэвлэл мэдээлэлтэй харилцах сургалтын 
“Сургагч багш бэлтгэх” чадавхжуулах хөтөлбөрийг 
хэрэгжүүлэн, эхний сургалтыг 2024.09.21-нд 
зохион байгуулсан. Тус сургалтыг Дойче Велле 
Академийн мэдээлэл харилцааны зөвлөх, сургагч 
Констанце цахимаар удирдан явуулж, 9 ИНБ-ын 
төлөөлөл хамрагдлаа.

• Төслийн хүрээнд 2024.09.19-ний өдөр цахим 
уулзалтыг зохион байгууллаа. Тус уулзалтаар 
Хэвлэл Мэдээллийн Зөвлөлөөс ИНБ-уудын эгэх 
хариуцлага, ил тод байдал, мэдээлэл харилцааны 
нөхцөл байдлын талаарх судалгааны дүнг 
Хэвлэл Мэдээллийн Зөвлөлийн Хяналт - Үнэлгээ 
шинжилгээний менежер Б.Болормаа танилцуулав.

• 11-р сарын 13-наас 12-р сарын 8-ны хооронд 
“Иргэний нийгэм ба хэвлэл мэдээлэл: Хамтын 
ажиллагаа, контент бүтээж түгээх нь” сэдэвт 3 
өдрийн сургалтыг нийт 5 удаа зохион байгуулав. 
Эдгээр цуврал сургалтад 30 гаруй иргэний 
нийгмийн байгууллагыг төлөөлөх 62 мэргэжилтэн 
хамрагдаж ДВА болон ХМЗ-ийн хамтарсан 
сертификат хүлээн авав. 

• Европын Холбоо, ХБНГУ-ын ЭСЯ хамтран Хүний 
эрхийн өдрийг угтан 12 дугаар сарын 10-нд 
“Худал мэдээлэл ба зохицуулалт” сэдэвт уулзалт 
хэлэлцүүлгийг зохион байгуулж, салбарын 
мэргэжилтнүүд, сэтгүүл зүй болоод хуулийн 
чиглэлээр суралцаж буй 150 гаруй оюутан залуус 
оролцсон. МУИС, ХУИС, СУИС, Отгонтэнгэр ИС-ийн 
багш, оюутнууд оролцож дэмжлэг үзүүлэв. 

• Иргэний нийгмийн байгууллагууд болон 
сэтгүүлчдийг холбох, мэдээлэл солилцох 
зорилготой “Сэдвийн санал уралдуулах” 
хэлэлцүүлэг 12-р сарын 19-ны өдөр зохион 
байгуулав. Энэхүү арга хэмжээнд ИНБ-ууд 
болон ХМБ-уудын төлөөлөл хамтран ажиллаж 
олон нийтэд хүргэх мэдээлэл, сэдвийн талаар 
хэлэлцүүлэг өрнүүлсэн юм. Эндээс сонгогдсон 
20 сэдвээр ИНБ болон ХМБ-ууд хамтарсан бүтээл 
бэлтгэж иргэний орон зай, иргэний нийгмийн 
хөгжил, үр нөлөөг нийгэмд түгээн сурталчлах юм. 

• Хариуцлагатай иргэний нийгэм санаачилгад 
нэгдсэн 15 ИНБ-уудын хамтын оролцоо, 
дэмжлэгтэйгээр “Хөгжлийн төлөөх эгэх 
хариуцлага: Иргэний нийгмийн санаачилга” 
гэсэн 9 үндсэн зарчмыг боловсруулж, нийт 15 
нүүр бүхий удирдамжийг зөвлөх багтай хамтран 
бэлтгэв. Энэхүү удирдамжийг Иргэний Нийгмийн 
Консерциум, Иргэний Нийгмийн Эвсэл-ийн гишүүн 
байгууллагуудад танилцуулан санал авлаа.

ДОЛОО. “ШИЙДВЭР ГАРГАХ ТҮВШИНД 
ЖЕНДЭРИЙН ТЭГШ БАЙДАЛ, 
ЭМЭГТЭЙЧҮҮДИЙН ОРОЛЦООГ ДЭМЖИХ НЬ” 
ТӨСЛИЙН ХҮРЭЭНД:
ХМЗ нь хариуцлагатай, ёс зүйтэй, олон ургальч хэвлэл мэдээллийг дэмжиж ажилладаг бөгөөд хэвлэл мэдээллийн 
агуулгад жендэрийн тэгш байдлыг хангах, жендэрийн мэдрэмжтэй сэтгүүл зүйг хөгжүүлэх, хэвшмэл хандлагаас 
зайлсхийх ёс зүйн зарчмын хүрээнд уг төсөл дээр КОЙКА болон НҮБХХ-тэй хамтран ажилласан. Энэхүү төсөл нь 
2021-2024 онд хэрэгжсэн бөгөөд 2024 онд дараах ажлуудыг зохион байгуулаад байна. 

• Сонгуулийн үеэр улс төрийг жендэрийн 
мэдрэмжтэй өнцгөөс мэдээлж, сурвалжлах, 
хэвлэл мэдээллийн агуулга дахь жендэрийн тэгш 
бус байдал, хэвшмэл ойлголтыг халах мэдлэг 
чадвар олгох зорилгоор NTV телевиз, Дархан-Уул 
аймгийн DBS телевиз болон  хэвлэл мэдээллийн 
мэргэжилтнүүдэд редакцын сургалтыг амжилттай 
зохион байгуулж 45 хүнийг хамрууллаа.

• Виртуал редакц энэ улиралд “Асрахуйн эдийн 
засаг”, “Эмэгтэйчүүд ба цахим орчны ээлтэй 
байдал”, “Хөгжлийн хурдасгуур: Эмэгтэйчүүдэд 
хөрөнгө оруулах нь” сэдвээр нийт 50 бүтээл хүлээн 
авч, шилдгүүдээ тордууллаа.

• Өнгөрсөн жил, “Шийдвэр гаргах түвшинд тэгш 
төлөөллийг хангах амлалт” олон улсын форум 
“Жендэрийн тэгш байдлын төлөөх улс төрийн 
намын манлайлал”, ‘’Шийдвэр гаргах түвшинд 
жендэрийн тэгш байдлыг хангах эрх зүйн 
шинэчлэл” сэдвийн хүрээнд болж өрнөсөн билээ. 
Үүнд Монголын улс төрийн 10 нам нэгдэж, 
“Шийдвэр гаргах түвшинд тэгш төлөөллийг 
хангах амлалт”-д гарын үсэг зурсан юм. Үүнтэй 
холбогдуулан виртуал редакцын 4 дүгээр сарын 
сэдэв “Жендэрийн тэгш байдлыг хангах улс төрийн 
намуудын амлалт” байв.

• “Мэдрэмжтэй мэдээлье” гэрэл зургийн санг 37 
зургаар баяжуулав.

• Дэлхийн хэвлэлийн эрх чөлөөний өдрийг угтаж 
2024 оны тавдугаар сарын 2-ны өдөр “Мэдрэмжтэй 
мэдээлье” гэрэл зургийн үзэсгэлэнг Монголын 
Театрын музейд дэлгэлээ.

• Виртуал редакц “Жендэрийн тэгш байдлыг хангах 
улс намуудын амлалт”, “Хэвшмэл ойлголтод цэг 
тавья!” сэдвийн хүрээнд нийт 36 бүтээл гарлаа.

• Сэтгүүлч, редакторуудын төлөөлөлтэй сонгуулийн 
үеэр хэвлэл мэдээлэл хэрхэн ажилласан талаар 
санал солилцох, дүгнэх, зөвлөлдөх уулзалтыг 
зохион байгууллаа. Энэхүү уулзалтаар Хэвлэл 
мэдээллийн редакцууд УИХ-ын сонгуулийн тухай 

мэдээлж, сурвалжлахдаа жендэрийн тэгш эрхийг 
хэрхэн баримталж, ажилласан тухай ярилцав.

• Хэвлэл мэдээллийн зөвлөл, “Мэдрэмжтэй 
мэдээлье” нэгдэл 35 дахь удаагийн номын баярт 
оролцож, “Хэвшмэл ойлголтод цэг тавья!” аянд 
нэгдлээ.

• “Мэдрэмжтэй мэдээлье” виртуал редакц нь 
8-9 дүгээр сард “Орон нутгийн эмэгтэйчүүдийн 
төлөөллийг хангахад намуудын манлайлал” 
сэдвээр 15 бүтээл хүлээн авч шилдэг бүтээлийг 
тодруулсан. Мөн эдгээр бүтээлийг tentsuu.mn сайт 
болон бусад сувгаар түгээн сурталчилсан. 9-10 
дугаар сард “Орон нутгийн сонгууль ба төлөөлөл” 
сэдвийн хүрээнд сэтгүүлчдээс бүтээл хүлээн авч 
байна. 

• Редакцын менторшип хөтөлбөрийг NTV телевиз, 
Өдрийн сонины редакцад 9-10 дугаар сард 
хэрэгжүүлэв.

• “Мэдрэмжтэй мэдээлье” редакц чадавхжуулах 
сургалтыг 8-9 дүгээр сард Itoim.mn сайт, Өдрийн 
сонины редакцад болон Ховд аймгийн сэтгүүлч, 
хэвлэл мэдээллийн ажилтнуудад зориулан зохион 
байгууллаа.

• “Редакцын буухиа 2” хамтарсан контентын 
удирдамжийг 8 дугаар сард, боловсруулж, 
буухиад оролцох редакцуудын уулзалтыг зохион 
байгууллаа. Буухиад NTV телевиз, GoGo.mn сайт, 
Өдрийн сонин, Unnu.news сайт, Архангай медиа 
групп,  Itoim.mn сайт оролцож, 10-11 дүгээр сард 
бүтээлүүдээ олон нийтэд хүргэлээ.  

• Төслийн хугацанад хэрхэн, ямар эерэг 
өөрчлөлтүүдийг бий болгосон талаар салбартаа 
танилцуулах, хүрсэн үр дүнгээ хадгалах, улам 
сайжруулах цаашдын алхмуудаа тодорхойлох 
зорилгоор “МЭДРЭМЖТЭЙ МЭДЭЭЛЬЕ: Сэтгүүл 
зүйн чанар ба төлөөлөл” хурлыг аравдугаар 
сарын 28-нд зохион байгууллаа.

НАЙМ. МЭДЭЭЛЭЛ СУРТАЛЧИЛГААНЫ 
ХЭВЛЭМЭЛ БҮТЭЭГДЭХҮҮНҮҮД 
ХМЗ-өөс 2024 онд дараах гарын авлага, танилцуулга, тараах материал, сурталчилгааны бүтээгдэхүүнийг 
бэлтгэж, сэтгүүл зүйн салбарынхан болон бусад зорилтот бүлэгт түгээв. 

• “ХМЗ-ийн 2023 оны үйл ажиллагааны тайлан”, 300ш

• “Гэмт хэргийн талаар мэдээлж сурвалжлахдаа Хэвлэл мэдээллийн ёс зүйн зарчмыг мөрдөх нь” сэтгүүлч, 
редакторуудад зориулсан гарын авлага (цахим)

• “Хэвлэл мэдээллийн ёс зүй, салбарын өөрийн зохицуулалтын тухай” гарын авлага (цахим)

• “Сонгуулийг мэдрэмжтэй сурвалжлах нь” редакцуудад зориулсан удирдамж, 300ш

• “Мэдрэмжтэй мэдээлье” нэгдлийн танилцуулга, 500ш

ЕС. ДОТООДЫН ХАМТЫН АЖИЛЛАГАА, 
ТҮНШЛЭЛ 
Редакторуудын зөвлөлдөх уулзалтуудыг зохион байгуулав. 

• Дөрөвдүгээр сард “Сэтгүүл зүйн мэргэжлийн 
үйл ажиллагааг хуулиар хориглож болох уу” 
сэдэвт уулзалтыг зохион байгууллаа. Уулзалтад 
Хэвлэл мэдээллийн байгууллагуудын эрхлэгч, 
редакторуудаас гадна Шүүхийн ерөнхий зөвлөл, 
Улсын дээд шүүх, Шүүхийн сургалт, судалгаа, 
мэдээллийн хүрээлэн, Орон нутгийн хэвлэл 
мэдээллийн холбоо, Нээлттэй нийгэм форум, 
СУИС-ийн РТМУС-ийн төлөөлөл оролцсон юм.

хараат бус зөвлөх Д.Мөнхчимэг ЮНЕСКО-ийн 
“Хэвлэл мэдээлэл дэх хөгжлийн бэрхшээл ба тэгш 
байдал” гарын авлага болон ахисан түвшний видео 
цувралыг танилцуулж, “Мэдрэмжтэй мэдээлье: 
Хөгжлийн бэрхшээл ба тэгш байдал” хөтөлбөрийн 
талаар мэдээлэл өглөө.

• Аравдугаар сард Ханнс-Зайделийн сангийн 
дэмжлэгээр “Засаглалд гүйцэтгэх сэтгүүл зүйн 
үүрэг зөвхөн хянах байх уу?” сэдэвт уулзалтыг 
зохион байгуулсан. Уг уулзалтын гол зорилго 
нь хэвлэл мэдээлэл болон шүүх эрх мэдлийн 
байгууллагын өнөөгийн хамтын ажиллагааны 
сул болон давуу тал, асуудал, боломжийг 
тодорхойлоход чиглэгдсэн юм. Энэхүү уулзалтыг 
ХМЗ-ийн дэмжигч байгууллага болох IFMS-ийн 
гүйцэтгэх захирал Б.Болормаа санаачлан зохион 
байгуулав.

• Тавдугаар сард “Сонгуулийг мэдрэмжтэй 
сурвалжлах нь” сэдэвт уулзалтыг зохион 
байгууллаа. Уулзалтын үеэр ХМЗ-ийн гүйцэтгэх 
захирал Г.Гүнжидмаа “Хэвлэл мэдээллийн 
эгэх хариуцлага: Олон улсын зөвлөмжүүд”, 
Цогц хөгжлийн үндэсний төвийн гүйцэтгэх 
захирал М.Энхбадрал “Сонгогчийн боловсрол 
хамтын ажиллагаа”, GoGo.mn сайтын Ерөнхий 
редактор Р.Адъяасүрэн  “Хэвлэл мэдээллийн 
эгэх хариуцлага: Редакцын хэрэгжүүлэх 7 алхам”, 
Монголын баримт шалгах төвийн ахлах баримт 
шалгагч Ш.Билгүүн “Сонгогчийн боловсрол: 
Мэдээллийг нягтлах нь” сэдвээр тус тус илтгэл 
танилцуулав.

• Аравдугаар сард НҮБ-ын боловсрол, шинжлэх 
ухаан, соёлын байгууллага (ЮНЕСКО)-тай хамтран 
“Хэвлэл мэдээлэл дэх хөгжлийн бэрхшээл 
ба тэгш байдал” сэдэвт уулзалтыг зохион 
байгуулсан. Уулзалтад мэргэжлийн сэтгүүл 
зүйн 20 гаруй байгууллагын удирдах ажилтнууд 
болон хөгжлийн бэрхшээлтэй хүмүүсийн эрхийг 
хамгаалах чиглэлээр үйл ажиллагаа явуулдаг 
иргэний нийгмийн байгууллагуудын төлөөлөл 
оролцсон юм. Зөвлөлдөх уулзалтын үеэр 
хөгжлийн бэрхшээлийн асуудлыг хэрхэн мэдээлж, 
сурвалжлах, мөн мэдээ мэдээллийг хүртээмжтэй 
байлгах тал дээр юуг анхаарах талаар түлхүү 
хэлэлцэв. Мөн Хэвлэл мэдээллийн зөвлөлийн 

• Хэвлэл мэдээллийн салбарын эрх зүйн орчинг сайжруулах, хэвлэлийн эрх чөлөөг баталгаажуулах, сэтгүүлчийн 
ёс зүйн хэм хэмжээг дээшлүүлэх чиглэлээр олон улсын хамтын ажиллагааны байгууллагуудтай хамтран 
ажиллав. Үүнд: Европын Холбоо, Дойче Велле Академи, НҮБ-ын суурин төлөөлөгчийн газар, НҮБ-ын Хөгжлийн 
хөтөлбөр, ЮНЕСКО, Европын Аюулгүй байдал, Хамтын ажиллагааны нийгэмлэг, ХБНГУ-ын Монгол дахь Элчин 
сайдын яам, ИБУИВУ-аас Монголд суугаа Элчин сайдын яам, Ханнс-Зайделын сан, Бүгд найрамдахчуудын 
олон улсын хүрээлэн зэрэг байгууллагуудтай хамтын ажиллагаагаа үргэлжлүүлэн хөгжүүллээ. 

ХЭВЛЭЛ МЭДЭЭЛЛИЙН ЁС ЗҮЙГ 
ДЭМЖИГЧ БАЙГУУЛЛАГА

Хэвлэл мэдээллийн өөрийн зохицуулалтыг дэмжиж хэвлэл мэдээллийн болон бизнесийн байгууллагууд санхүү 
болон үйл ажиллагааны дэмжлэг үзүүллээ. Энэхүү дэмжлэг, хандив хүлээн авах хамтын ажиллагаа хөгжүүлэх 
чиглэлээр Хэвлэл мэдээллийн ёс зүйг дэмжигч нийгэмлэг (IFMS) ажиллаж буй. IFMS нь 2023 оны 12 дугаар сард 
дотоодын бизнес эрхлэгчдэд үйл ажиллагаагаа таниулах арга хэмжээг зохион байгуулсан бол 2024 оны 10 дугаар 
сард ХБНГУ-д ажиллаж амьдарч буй монголчууддаа зориулан “Хил хязгааргүй оюунлаг нөхөрлөл” хөдөлгөөнийг 
эхлүүлж буйгаа танилцуулсан. Энэ хүрээнд ХМЗ-өөс Монгол дахь ардчилал, хүний эрх, хэвлэлийн эрх чөлөө, ёс 
зүйтэй сэтгүүл зүй сэдвийн хүрээнд илтгэл мэдээлэл танилцуулж санал солилцохын зэрэгцээ дэмжигчдийн бүлэг 
үүсгэж эхлээд байна.

АРАВ. ГАДААД ХАРИЛЦАА, ХАМТЫН 
АЖИЛЛАГАА 

• ЮНЕСКО-ийн Зүүн Азийн Бүсийн Төлөөлөгчийн 
газрын дэмжлэгтэйгээр Мэдрэмжтэй мэдээлье: 
Хөгжлийн бэрхшээл ба тэгш байдал сэдэвт богино 
хугацааны төслийг амжилттай хэрэгжүүллээ. 

• Төв Азийн орнуудын хэвлэл мэдээллийн өөрийн 
зохицуулалтын байгууллагуудтай хамтран 
ажиллах санамж бичгийн хүрээнд байгуулагдсан 
өөрийн зохицуулалтын байгууллагуудын бүс 
нутгийн сүлжээний цахим уулзалт зургаадугаар 
сарын 27-ны өдөр болсон. Энэхүү уулзалтад 
Хэвлэл мэдээллийн зөвлөл болон Казахстан, 
Киргизстан, Узбекстан, Тажикстаны хэвлэл 
мэдээллийн өөрийн зохицуулалтын байгууллагууд 
оролцож нэг жилийн хугацаанд хэвлэл 
мэдээллийн салбарт гарсан ахиц, тулгамдаж буй 
асуудал, тэр дундаа мэргэжлийн сэтгүүл зүйн 
өнөөгийн байдал, хэвлэл мэдээллийн ёс зүйн 
төлөвшил, сэтгүүлчдийн эрхийн асуудал, хууль эрх 
зүйн орчин хэвлэл мэдээлэлд хэрхэн нөлөөлж буй 
талаар өргөн хүрээнд мэдээлэл солилцлоо. 

• БНСУ-ын Хэвлэлийн арбитрын хорооны удирдлага, 
гишүүдийн төлөөлөлтэй мэдээлэл солилцох 
уулзалт хийв. Тус уулзалтад ХМЗ-ийн гүйцэтгэх 
захирал Г.Гүнжидмаа, Солонгосын Хэвлэлийн 
арбитрын хорооны Ерөнхий нарын бичгийн дарга 
Ким Юнжон, Олон нийттэй харилцах хэлтсийн 
дэд захирал Юн Жон Ли, Судалгаа боловсролын 
төвийн захирал, доктор Жүёон Ким нар оролцож 
туршлагаа хувцаалцсан.

• Мэдээлэл харилцаа, технологийн өөрчлөлт 
шинэчлэлийн асуудлаар өргөн хүрээнд хэлэлцдэг 
IADIS, Interdisciplinary Social Sciences олон улсын 
хурлуудад Монголын ХМЗ-ийн үүсэл хөгжил, 
төлөвшил, цаашдын чиг хандлага, ололт амжилт, 
саад бэрхшээлийн талаар тус зөвлөлийн гүйцэтгэх 
захирал Г.Гүнжидмаа илтгэл танилцуулж 
туршлагаасаа хуваалцлаа.

АРВАН НЭГ. САНХҮҮЖИЛТ  
1. АЖЛЫН АЛБА

2024 онд ХМЗ-ийн Ажлын алба нь 2 бүтэн цагийн, 2 хагас цагийн ажилтантайгаар үйл ажиллагаагаа явуулав.  Тус 
онд нийт 171,820,868.43 төгрөгийн мөнгөн орлоготой, нийт 180,756,824.19 төгрөгийн мөнгөн зардалтай ажиллажээ. 
Орлогын бүрдэлт: 70%-ийг өөрийн үйл ажиллагааны хүрээнд сургалт, судалгаа, зөвлөх үйлчилгээний төрлөөр 
бүрдүүлсэн бол үлдсэн 30%-ийг хэвлэл мэдээллийн байгууллагын дэмжлэг болон бусад тусламжаас бүрдүүлсэн 
байна. 

ХМЗ-ийн Ажлын албаны үйл ажиллагааны зардлыг төрлөөр харуулбал: 

• Цалин, даатгал, татварын зардал 43.55% 

• Ашиглалтын болон үйл ажиллагааны тогтмол зардал 56.45%

2. ТӨСЛИЙН НЭГЖ

ХМЗ нь дэргэдээ Төслийн нэгжийг 5 хүний бүрэлдэхүүнтэй байгуулсан бөгөөд зөвлөлийн чөлөөт, шударга хэвлэл 
мэдээллийг төлөвшүүлэн хөгжүүлэх, ёс зүйтэй сэтгүүл зүйг бэхжүүлэх үйл ажиллагаанд дэмжлэг үзүүлэн ажиллах 
юм. Төслийн нэгжид төслийн үйл ажиллагааны болон санхүүгийн менежер, төслийн зохицуулагчид, санхүүгийн 
туслах ажилтан багтаж байна. 

2024 онд 690,371,966.53 төгрөгийн санхүүжилттэйгээр 635,044,103.91 төгрөгийн бодит зардалтайгаар дараах 
гурван төслийг амжилттай хэрэгжүүллээ. 

56.45%
43.55%

ХБНГУ-ын Эдийн засаг, хөгжлийн яамны санхүүгийн 
дэмжлэгтэйгээр Дойче Веллэ Академитай хамтарсан 
“Сэтгүүл зүйн ирээдүйн төлөө” төсөл 

Европын Холбооны санхүүгийн 
дэмжлэгтэйгээр Дойче Веллэ 
Академитай хамтарсан “Өөрчлөлтийн 
дуу хоолой: ИНБ-ууд эгэх хариуцлага, 
ил тод байдал, олон нийтийн ойлголтыг 
сайжруулахын төлөө хүчээ нэгтгэх нь” 
төсөл 

КОЙКА ОУБ-ын санхүүгийн 
дэмжлэгтэйгээр НҮБХХ-тай хамтарсан  
“Мэдрэмжтэй мэдээлье” төсөл

48.65%48.65%

43.25%43.25%

8.1%8.1%

2024 ОНД ХЭВЛЭЛ МЭДЭЭЛЛИЙН ӨӨРИЙН 
ЗОХИЦУУЛАЛТЫГ ДЭМЖСЭН БАЙГУУЛЛАГУУД

2024 ОНД ХЭВЛЭЛ МЭДЭЭЛЛИЙН ӨӨРИЙН ЗОХИЦУУЛАЛТЫГ ДЭМЖСЭН 
БАЙГУУЛЛАГУУДАД ТАЛАРХАЛ ИЛЭРХИЙЛЬЕ!

